
MITUNA:

Kolanda Danieli 7:14, emonisaka ete Bokonzi ya Nkolo Yesu
ekozala ya seko.
Kasi na 1 Bakorinto 15:24, elobi ete na suka akopesa Bokonzi epai
ya Tata na ye.

Elimboli nini? Boni, Nkolo Yesu akozongisa Bokonzi epai ya Tata
na ye?

EYANO:

Tótanga makomi nyonso mibale:

Danieli  7:13–14
“Namoni na bimonaneli  ya butu, mpe tala,  moko lokola
Mwana ya moto ayaki na mapata ya likolo,  mpe apusanaki
epai ya Mokolo ya kala,  mpe bamemaki ye pene na ye.
Bapesaki ye bokonzi,  mpe nkembo, mpe Bokonzi,  mpo ete
bato ya bikólo nyonso, mpe mitindo nyonso, mpe minoko



Na sima akopesa Nzambe Tata Bokonzi

NURU YA UPENDO www.wingulamashahidi.org | 2

nyonso básalela ye. Bokonzi na ye ezali  ya seko, ekoleka te,
mpe Bokonzi na ye ekobebisama te.”

1 Bakorinto 15:24–26
“Na sima ekozala suka, tango akopesa Bokonzi epai ya
Nzambe Tata, sima ya koboma bokonzi nyonso, mpe nguya
nyonso, mpe bokonzi nyonso.
Mpo esengeli ayangela kino akotya banguna nyonso na nse ya
makolo na ye.
Monguna ya suka oyo akobebisama ezali  kufa.”

LIMBOLI:

Ezali malamu tóyeba ete Nzambe mpe Yesu bazali bato mibale te
oyo bazali na mabokonzi mibale ekeseni.
“SIR” ya bonzambe ezali monene mingi, ndenge ekomami na 1
Timote 3:16.

Soki moto azangi pole ya koyeba sir oyo, akoki kokanisa ete Nkolo
Yesu mpe Tata na ye bazali bato mibale ekeseni. Kasi solo ezali
boye:

Bokonzi ya Yesu ezali Bokonzi ya Tata

Mpe Bokonzi ya Tata ezali Bokonzi ya Yesu

Yango wana, tango elobami ete Yesu akopesa Bokonzi epai ya
Tata, ezali te lokola azali kopesa yango na moto mosusu ya
ndenge ekeseni, kasi ezali kolakisa bosukisi ya mosala ya
Nzambe.

ELINGI  KOLAKISA  NINI?

Lelo oyo, Bokonzi ezali koyangela na molimo

Na mikolo ezali koya, ekomonana polele na bokonzi ya mibu nkoto moko (1000)

Nzambe (na kati ya Kristo) akoyangela kino makambo nyonso mabe esili

Na sima ya yango nyonso:

Bokonzi ekomonana na lolenge ya Tata mpo na libela na libela

NSUKA:

Bokonzi ya Nzambe ezali ya seko:

Ekosila te

Ekoponama te na monguna

Ekoponama te na anzelu to na ekelamu mosusu

Ekozala kaka ya Nzambe libela na libela.

Nkembo mpe matondi ezonga epai na Ye libela. Amina.

